
   کے امتحان کی فیس کے خاتمے کا اعلان کر دیا 2025نے سول سروس  KATHY HOCHULگورنر 
  

مساویانہ رسائی کو فروغ دینے کے لیے ریاستی حکومت کے عہدوں کے لئے سول سروس کے امتحانوں کی فیس  
  معاف کر دی گئی ہے

  
کے بجٹ میں نافذ کردہ متعدد   2024یہ اقدام نیویارک کی پبلک ورک فورس کو جدید تر بنانے کے لئے مالی سال 

  تاریخی اقدامات میں سے ایک ہے
  
  

تک منعقد ہونے  2025سے شروع ہو کر دسمبر   2023جولائی  1نے آج اعلان کیا کہ  Kathy Hochulگورنر 
والے نیویارک اسٹیٹ سول سروس کے تمام امتحانات کے لئے سول سروس کے امتحانات کی درخواست فیس اب معاف  

بجٹ میں شامل متعدد اقدامات میں سے  کے  2024کردی گئی ہے۔ تمام ریاستی امتحانات کی فیسوں کا خاتمہ مالی سال 
 ایک تھا تاکہ نیویارک کی پبلک افرادی قوت کو جدید تر بنانے میں مدد مل سکے۔ 

  
"ایک ایسے وقت میں جب ہماری ریاست کفایت شعاری کے بحران سے دوچار ہے سول سروس امتحانات کی فیس  

خاص طور پر نیویارک کے ان پرُ عزم شہریوں پر جو ریاستی   - نیویارک میں رہنے والوں پر اضافی بوجھ ڈالتی ہے 
ن فیسوں کا خاتمہ کرکے میری انتظامیہ نیو  "انے کہا۔  Hochulگورنر خدمت میں بامعنی کیریئر کی تلاش میں ہیں،"  

یارک کی افرادی قوت کو جدید تر بنانے اور رکاوٹوں کو کم کرنے والے اپنے عزم کا عملی مظاہرہ کر رہی ہے جس  
   سے یہ امر یقینی بنے گا کہ ہمارے سرکاری ملازمین ہماری ریاست کے با شعور اور بھرپور تنوع کی عکاسی کریں۔"

  
"تمام ریاستی سول  نے کہا،  Timothy R. Hoguesاسٹیٹ ڈیپارٹمنٹ آف سول سروس کے کمشنر  نیو یارک 

سروس امتحانات کے لئے امتحانات کی درخواست فیس کو ختم کرنا ان بہت سے قابل تعریف اور فعال اقدامات میں سے 
بنانے میں مدد دینے کے لئے  ایک ہے جو ریاست نیویارک پبلک سروس میں کیریئر کو سب کے لئے زیادہ قابل رسائی 

اٹھا رہی ہے۔ محکمہ سول سروس میں، ہم سول سروس کی ملازمتوں میں داخلے کی راہ میں حائل رکاوٹوں کو ختم  
کرنے اور اپنی افرادی قوت کی ضروریات کو پورا کرنے کے لیے ریاست کے نقطہ نظر میں انقلابی تبدیلیاں لانے  

سے متنوع اور باصلاحیت افرادی قوت کو بھرتی کرنے اور برقرار رکھنے میں مدد  والی اصلاحات کر رہے ہیں تاکہ ای
مل سکے جو نیو یارک کے تمام شہریوں کی خدمت کریں گے۔ میرا سب لوگوں کے لئے مخلصانہ مشورہ ہے کہ وہ ان 

ریئر کی راہ پر  امتحانات کے لئے درخواست دینے پر غور کریں جن کے لئے وہ اہل ہیں تاکہ وہ ایک ایسے مفید کی
   چلنے کی ابتدا کر سکیں جس میں نیویارک ریاست کی جانب سے متعدد مراعات پیش کی جاتی ہیں۔"

  
سول سروس کے امتحان کی فیس سرکاری ملازمت اختیار کرنے کی راہ میں حائل ایک بڑی رکاوٹ بن سکتی ہے،  

امیدواروں کے لیے۔ اگرچہ فی الوقت سابق  بالخصوص روایتی طور پر پسماندہ کمیونٹیز سے تعلق رکھنے والے 
فوجیوں کے علاوہ بے روزگار یا عوامی معاونت وصول کرنے والے افراد کے لے فیس معافی کی سہولت دستیاب ہے، 

  لیکن ٹیسٹ دینے والوں کی اکثریت کے لیے امتحان کی فیس ادا کرنا لازمی رکھا گیا تھا۔
  

کے بجٹ کے جزو کے   2024متحانی درخواست فیس کا خاتمہ مالی سال اسٹیٹ سول سروس کے امتحانات کے لئے ا
طور پر نیو یارک کی پبلک افرادی قوت کو جدید تر بنانے اور سرکاری آپریشنز کو ہمواریت سے چلانے کے لئے 



 12اٹھائے جانے والے متعدد اقدامات میں سے ایک ہے۔ اضافی اقدامات میں پوری ریاست میں قائم کیے جانے والے 
ریاستی ٹیسٹنگ مراکز پر مستقل بنیادوں پر سول سروس امتحانات کی پیش کش اور معذور افراد کے لئے ملازمت کے  

مل کر، یہ   بھرتی پروگرام کو وسعت دینا شامل ہے۔ B-55مواقع میں اضافہ کرنے کے لئے ریاست کے موجودہ 
و یارک کے باشندوں کے لیے زیادہ بہتر کام کرنے  اقدامات گورنر کے اس عزم کی تائید کرتے ہیں کہ گورنمنٹ کو نی

  والا بنایا جائے۔ 
  

کے اسٹیٹ آف دی اسٹیٹ خطاب میں سرکاری افرادی   2023کے  Hochulکا ریاستی بجٹ گورنر  2024مالی سال 
قوت اور حکومت کے امور کو مضبوط کرنے کے لیے اعلان کردہ متعدد کاوشوں کو بروئے کار لاتا ہے۔ گورنر نے  

اس سے پہلے ڈیپارٹمنٹ آف لیبر کرئیر سنٹرز میں سول سروس اسپیشلسٹ کی آسامیوں کی تخلیق کا اعلان کیا تھا تاکہ  
یہ نوکری تلاش کرنے والوں اور محکمہ سول سروس کے ساتھ ساتھ دیگر ریاستی ایجنسیز کے مابین رابطہ کار کا  

کردار ادا کریں، سول سروس کے میرٹ کے نظام سے بہتر طریقے سے گزرنے میں امیدواروں کی مدد کریں اور ان  
ش کرنے کے لیے وسیع تر معاونت فراہم کر  کو تمام ریاستی حکومت میں دستیاب ملازمت کے مواقع تک راستہ تلا

سکیں۔ گورنر نے ایک کثیر جہتی مارکیٹنگ مہم کا بھی اعلان کیا جس سے تمام سرکاری ملازمتوں میں دستیاب  
  مختلف پیشہ ورانہ راستوں اور ریاست نیو یارک کی ملازمت کے منفرد فوائد سے متعلق آگاہی پیدا کی جائے۔

  
کے ایک   Hiring for Emergency Limited Placement Programکیا کہ  ہی میں اعلان حالگورنر نے  

جزو کے طور پر دس ریاستی ایجنسیوں میں صحت اور انسانی خدمات کے شعبوں میں فوری بھرتی کے لئے ہزاروں 
ہیں، جن سے ریاستی حکومت میں صحت اور حفاظت کے   ریاستی ملازمتیں کھلی اور فوری بھرتی کے لئے دستیاب

   اہم عہدوں پر پوری ریاست پر محیط افرادی قوت کی کمی کو پورا کرنے میں مدد ملے گی۔
                                      

ریاست نیو یارک کے لیے کام کرنے اور سرکاری ملازمت میں ایک فائدہ مند کیریئر کے حصول کے لیے اگلا قدم  
 ملاحظہ کریں ڈیپارٹمنٹ آف سول سروس کی ویب سائٹ کیسے اٹھانا ہے اس بارے میں مزید جاننے کے لیے، براہِ کرم

  ۔پر محکمے کو فالو کریں لنکڈ اناور  ،ٹویٹر، فیس بک اور 

